
Pou Piblikasyon Imedyat: 2 me 2013 

GOUVÈNÈ CUOMO ANONSE BUFFALO BILLION AP VANSE SOU PLAN DINAMIK POU FÒME 17.000 

ANPLWAYE 

 

Sant Rejyonal pou Avansman Mendèv ki Deziyen pou Prepare Mendèv Western New York pou 

Opòtinite Travay Pidevan; Atire Envestisman Biznis nan yon Mendèv ki Kalifye ak Fòme 

 

Jodi a, Gouvènè Andrew M. Cuomo te anonse Konsèy Devlopman Ekonomik Rejyonal Western New York 

(Western New York Regional Economic Development Council – WNYREDC) rekòmande kreyasyon yon nouvo 

sant fòmasyon mendèv la—Sant pou Avansman Mendèv Rejyonal la (Regional Workforce Advancement 

Center)—ki konsantre sou bezwen manifakti yo pou elimine mankman anplwaye pami sitwayen zòn nan. 

 

Gouvènè Cuomo di konsa, “Li trè enpòtan pou fiti ekonomi Buffalo pou nou amonize fòmasyon nan 

rejyon an avèk bezwen endistri a. Nouvo pran devan viraj la. Kreyasyon sant pou devlopman mendèv la, 

ki nan Vil Buffalo, se yon bon jan opòtinite pou aplike yon solisyon dinamik nan mank mendèv kalifye epi 

pou satisfè demann mache a kounye a ak pidevan avèk yon mendèv eksepsyonèl.”  

 

Kounye a, manifakti se twazyèm pi gwo sektè endistri nan rejyon an, paske li anplwaye plis pase 50.000 

moun epitou li kreye $6,3 milya dola nan pwodui rejyonal brit (gross regional product – GRP). 

Estimasyon endistri a endike ant kounye a ak ane 2020, akòz retrèt ak kwasans, pral gen prèske 17.000 

pòs travay vid nan sektè manifakti Buffalo/Niagara. Men, mendèv rejyon an pa gen mendèv kalifye 

kounye a pou satisfè demann sa yo.  

 

Sou demann Gouvènè a, moun enpòtan zòn nan ki konsène, ansanm avèk Empire State Development, 

Buffalo Niagara Manufacturing Alliance, Greater Niagara Manufacturers Association, Buffalo Niagara 

Partnership, State University of New York (SUNY), New York State Department of Labor (NYSDOL), Konte 

Erie ak Vil Buffalo, te chita ansanm avèk WNYREDC pou korije pwoblèm sa a epi pou bay yon pwosesis ki 

ka prezante an chif pou amelyore ak ranfòse mendèv rejyon an.  

 

Konsèy la te fòme yon komite pou analize pwogram nan, modèl operasyonèl ak posib kote pou sa ki pral 

vin yon Sant pou Avansman Mendèv Rejyonal dènye modèl nan Vil Buffalo. L ap deziyen pou fòme 

mendèv rejyon an non sèlman pou satisfè demann endistri manifakti a chak chanje byen vit, men tou l 

ap sèvi kòm yon atraksyon pou manifakti yo chanje lokal yo nan Buffalo/Niagara.  

Ekonomis yo ki nan Etazini aksepte nèt kounye a rannman ak kwasans ekonomik depannde kalite kapital 

imen, penetrasyon teknoloji, limit kote yon ekonomi sipòte inovasyon ak yon kapasite ekonomi an pou 

konvèti rechèch ak devlopman debaz an antrepriz komèsyal. Anons jodi a montre kijan Gouvènè Cuomo 

ap fè efò pou asire rejyon Buffalo Niagara Metwopoliten angaje nan chanjman sa yo, epi yo pran 

angajman serye pou gen kwasans ak opòtinite ekonomik k ap kontinye.  

 

Answit, pou satisfè bezwen yo jouk lè Sant lan louvri, konsèy la ap travay avèk NYSDOL, epi li planifye 

pou lanse imedyatman yon pwogram-direktè ki pral asosye ladrès ki nesesè yo avèk djòb ki disponib yo 

nan rejyon an. Pwogram-direktè a pral ede Konsèy la konprann pwen fèb nan pwosesis final la ant 

fòmasyon/edikasyon ak travay, epi l ap finalman idantifye yon seri aplikan diferan, l ap bay yo ladrès ak 

kalifikasyon yo bezwen yo, epitou l ap asosye yo avèk demann endistri kategori djòb yo. NYSDOL ap 

evalye kandida yo, epitou l ap bay yo entèvyou oswa l ap amonize yo avèk fòmasyon siplemantè.  

 

Se nan efò tankou efò sa yo WNYREDC, avèk pwojè Buffalo Billion, pral fè plizyè etap pou sipòte 

manifakti avanse nan rejyon an ak devlope rejyon an kòm yon sant nasyonal inovasyon manifakti avanse. 

Konsèy la pral fè etap nan yon ti tan pou fasilite kwasans endistri a avèk inovasyon lè li ogmante aksè 

nan rechèch aplike ak sant tès redui pou devlopman nouvo pwodui/pwosesis. 

 

Prezidan University at Buffalo ak Ko-Prezidan Konsèy la, Satish K. Tripathi, di konsa, “Avèk pwojè sa a, 

konpayi ki toupatou nan lemonn pral rekonèt Buffalo kòm yon premye vil ki bay fondasyon pou fiti karyè 

a devlopman endistri epi ki posede kapital imen ki nesesè pou fasilite inovasyon an. Sant Avansman 

Mendèv Rejyonal la pral bay bon kalite fòmasyon nan manifakti avanse, pou asire rejyon nou an gen 

anplwaye ki byen kalifye toutbon vre. Sant lan, nan tèt ansanm avèk SUNY, pran angajman pou deziyen 

chemen karyè enteresan nan manifakti avanse.”  

 

Patnè Direksyon nan Larkin Development Group ak Ko-Prezidan Konsèy Rejyonal, Howard A. Zemsky, di 

konsa, “Gen yon bezwen nasyonal pou kalite fòmasyon pratik fèt nan Sant Avansman Mendèv Rejyonal la. 

Sant sa a pral reprezante yon atraksyon pou patwon ki la kounye a ak pou fiti patwon yo—nou pral asosye 

ladrès yo avèk djòb yo pou devlope travay nan Buffalo. Pwojè sa a enpòtan pou fiti ekonomi nou an.” 

 

Prezidan Buffalo Niagara Manufacturing Alliance ak Ko-Prezidan Gwoup Aplikasyon Mendèv WNYREDC, 

Chris Sansone, di konsa, “Pandan manifakti a ap evolye nan Western New York, nou gen yon gwo 

bezwen pou jwenn anplwaye ki fòme kòrèkteman epi ki gen ladrès pou djòb ki la kounye a ak pou fiti 

djòb yo. 17.000 pòs travay vid ki idantifye nan sektè manifakti rejyon an ant kounye a ak ane 2020 se 

yon estatistik ki bay sezisman, men tou yon kokennchenn opòtinite. Mwen kontan paske Konsèy 

Devlopman Ekonomik Rejyonal Western New York rekonèt gen yon manm mendèv kalifye nan rejyon an, 

epi l ap pran mezi pou ranvèse tandans sa a pou asire nou gen kapasite pou antrene travayè ki pi byen 

kalifye epi pou pèmèt endistri a pwospere isit la nan Western New York.” 

 

Manm Komisyon Travay Eta a, Peter M. Riviera, di konsa, “Gouvènè Cuomo te fè li yon priyorite 

prensipal pou asire patenarya piblik-prive ap alatèt fason an, pou mete gouvènman an, kominote biznis 

la ak kominote edikasyon an chita ansanm, pou asire moun k ap chèche travay yo resevwa ladrès yo 

bezwen pou satisfè bezwen patwon yo. Mwen fyè paske DOL (Department of Labor)  ap travay pou vin 

yon ‘koutye ladrès,’ pou louvri chemen pou sipòte anpil milye djòb ak ogmante envestisman ak aktivite 

ekonomik pandan plizyè ane k ap vini.” 

 

Prezidan Kominote Konte Erie (Erie County Community College – ECC), Jack Quinn, di konsa, “Prezidan 

Gouvènè Cuomo nan Diskou li sou Sitiyasyon Eta a pou ane 2013 la te ensiste pou fè konnen pwogram 

fòmasyon pou djòb jenerik pa adapte nan ekonomi an jodi a. Nou dwe pran avantaj sou opòtinite djòb ki 

pa adapte yo lè nou travay avèk patwon yo pou idantifye djòb la, pou defini ladrès la, epi pou bay 

edikasyon pou sa. Anba kalite dirijan Gouvènè Cuomo, ECC ap travay avèk Sant Avansman Mendèv 

Rejyonal la ak biznis rejyonal yo pou deziyen pwogram ak fòmasyon k ap elimine mank anplwaye, epitou 

k ap asire plasman elèv nou yo nan bon djòb yo.” 

 

Majistra Vil Buffalo, Byron Brown, di konsa, “Mwen kontan anpil paske Konsèy Devlopman Ekonomik 

Rejyonal Western New York, anba kalite dirijan Gouvènè Cuomo, rekonèt enpak yon Sant Avansman 

Mendèv Rejyonal ap gen sou mendèv nou an nan Buffalo. Anpil diskisyon ak enèji te pase nan asire sant 

devlopman mendèv ki pwopoze a kapab rive nan divèsite popilasyon vil la.” 

 

Egzekitif Konte Erie, Mark Poloncarz, di konsa, “Pwojè leta sa a ki fèt avèk tout kolaborasyon patnè Konte 

Erie, patnè Erie Community College ak patnè fòmasyon mendèv k ap sèvi rejyon nou, ap rive lwen nan 

kreye yon mendèv 21yèm syèk la k ap pèmèt Buffalo ak Western New York fè konpetisyon nan mache 

travay la nan lemonn. Sa a se yon kredi pou vizyon Gouvènè Cuomo ak sipò rejyon an ak travay di Konsèy 

Devlopman Ekonomik Rejyonal la. Mwen espere reyalizasyon rapid vizyon sa a pou rejyon nou an.” 

 

Prezidan Federasyon Travay Zòn Western New York (Western New York Area Labor Federation), Richard 

Lipsitz, Jr. di konsa, “Kominote Travay la espere opòtinite pou asosye mendèv nou avèk djòb ki nan 

demann yo. Sant sa a ta dwe ede biznis yo grandi, epi lè li fè sa, l ap kreye bon kalite djòb avèk bon salè 

ak avantaj.” 

